
Сўз боши

Ушбу ўқув-услубий қўлланма токсикологик кимё фани бўйича Ўзбекистон
Республикаси Соғлиқни сақлаш вазирлиги ҳамда Ўзбекистон Республикаси Олий
ва Ўрта маҳсус таълим вазирлиги томонидан тасдиқланган дастур асосида
тузилган бўлиб, у ашёвий далиллар таркибидан заҳарли, гиёҳванд ва кучли
таъсир этувчи моддаларни қутбли эритувчилар (нордонлаштирилган спирт ва
нордонлаштирилган сув) ёрдамида ажратиб олиш, кислотали муҳитда, органик
эритувчи қатламида ажралувчи заҳарли, гиёҳванд ва гангитувчи таъсир этувчи
моддаларни тозалаш ва сифатини таҳлил қилишга бағишланган. Айни  гурух
моддалар ”Органик заҳарлар” деб номланиб тиббиётда кенг қўлланилиши ва
айримларини табиий шароитда учраши бу моддалар билан заҳарланишга олиб
келади. Ўзбекистон Республикаси Соғлиқни сақлаш вазирлигининг қарорларига
асосан тўлиқ суд кимёси таҳлилини олиб боришда 28 моддага текшириш олиб
борилади.

Лаборатория машғулотлари учун талабалар асосий (а) ва мустақил (б)
дорилар учун кқрсатилган мавзулар кўрсатилган моддалар бўйича
тайёрланишлари талаб қилинади.

1 - лаборатория машгулоти

Машғулот мавзуси: А) Заҳарли,  гиёҳванд ва гангитувчи органик
моддаларни ашёвий далил таркибида нордонлаштирилган сув (Васильева усули)
ёрдамида ажратиб олиш.

Б) Заҳарли гиёҳванд, гангитувчи органик моддаларни Крамаренко усулида
ашёвий далиллардан ажратиб олиш.

Машғулот мақсади: Биологик объект таркибидан кислотали нейтрал ва
кучсиз асосли хоссага эга бўлган заҳарли, гиёҳванд ва гангитувчи таъсирли
моддаларни нордонлаштирилган сув усули билан ажратиш ва усулнинг назарий
асосларини тушунтириш.

Лаборатория машғулотларини бажариш давомида талабалар
қуйидагиларни  бажарадилар:

1. Ашёвий далиллардан кимё токсикологик текширув ўтказишда кислотали,
нейтрал ва кучсиз асос хоссали заҳарли, гиёҳванд ва гангитувчи моддаларни
нордонлаштирилган сув ёрдамида ажратиб олиш усулини ўрганиш.

2. Олинган ажратмадан органик эритувчи (хлороформ) ёрдамида кислотали
шароитда ҳамда ишқорий шароитда экстракциялаб, “органик заҳар” ни икки
гуруҳга ажратиб олиш.

3. Кислотали, нейтрал ва кучсиз асос хоссали моддаларни ашёвий далил
таркибидан ажратиб олишни умумий ва ўзига хос усулларини солиштириш.
Объектнинг характерига ва изланаётган модданинг физик ва кимёвий хоссаларига
асосланиб ажратиш усулини танлаб олиш.

4. Органик эритувчи ёрдамида кислотали шароитда экстракциялаб ажратиб
олинган заҳарли моддаларни ”ёт” моддалардан тозалашни ўрганиш.

Лаборатория машғулоти ўтказиш учун услубий кўрсатмалар

1. Текширилувчи объектни ташқи кўринишини (ранги, ҳиди, ёт моддалар,
консервантлар бор ёки йўқлиги, массаси) аниқлаш ва иш дафтарига ёзиб олиш.

2. Объектнинг рН-шароитини универсал индикатор ва иономер ёрдамида
аниқлаш.

Оксалат кислотаси билан нордонлаштирилган сув ёрдамида (А.А.Васильева
усули) биологик объектдан моддаларни ажратиш.

Майдаланган 100 г  объект тозаланган сув билан 1:2 (биобъект), 1:12
(ўсимлик объектлари) нисбатда аралаштирилади ва оксалат кислотасининг
эритмаси билан рН муҳити 2,0-2,5 бўлгунча қўшилади ҳамда бир соат давомида,
вақти-вақти билан чайқатиб турилади. Колбадаги сувли эритмани докадан сузиб
ўтказилади ва  ажралма 3 қайта 10 мл дан хлороформ билан ажратгич воронкаси
ёрдамида чайқатиб (ҳар гал 5 дақиқадан) хлороформли эритма ажратиб олинади.
Чайқаш вақтида эмульсия хосил бўлса, центрифуга ёрдамида эмульсияни
парчалаш тавсия этилади. Хлороформли ажралма 2 қаватли фильтрдан қуруқ
шиша идишга ўтказилади. Олинган ажралмадан кислотали, нейтрал ва кучсиз
асос хоссага эга бўлган моддаларга текшириш ўтказилади. Сувли қисмни 25
фоизли аммоний гидроксиди билан ишқорий рН=8,0-9,0 муҳитга келтирилади.
Сўнгра уч қайта  10 мл дан хлороформ билан чайқалади, ажратгич воронкаси
ёрдамида ажратиб умумлаштирилгач, қуруқ шиша идишга фильтрланади ва ундан
асос ва кучсиз асосли хоссага эга бўлган моддаларга текшириш ўтказилади.

Кислотали ва ишқорий муҳитда олинган хлороформли ажралмалар уй
ҳароратида порлатилади ва қолдиқнинг ранги ҳиди ва консистенцияси
аниқлангач зарур бўлса ёт моддалардан тозаланади ва ишни давом эттирилади,
яъни айрим моддаларга текшириш олиб борилади.

Сульфат кислота эритмаси билан нордонлаштирилган сув ёрдамида
биологик объект таркибидан заҳарли органик моддаларни ажратиш (В.Ф.
Крамаренко усули). Майдаланган 100 г биологик объектни 250-500 мл ҳажмли
стаканга солиниб, уни устига объектни қаттиқ қисмини қоплагунча 0,02 М
сульфат кислотаси эритмаси солиниб, шиша таёқча билан аралаштирилади ва
универсал индикатор ёрдамида рН-муҳити текшириб кўрилади. Агарда рН-2,5
дан кам бўлса, у ҳолда 20 % ли сульфат  кислотаси эритмаси ёрдамида рН- 2,5 га
келтирилади. Стакан вақти-вақти билан аралаштирилиб турилган ҳолда икки
соатга қўйиб қўйилади ва уни дока орқали сузилади. Биологик объектни қаттиқ
қисми иккинчи маротаба бир соат давомида рН=2,5 да яна 0,02 М сульфат
кислотаси эритмаси билан бўктирилади.

Сульфат  кислотали эритмалар бирлаштирилиб, 200 мл ҳажмли центрифуга
стаканига солиб, центрифугаланади. Сўнгра сувли қатлам ажратилиб, чўкма
стаканда шиша таёқча билан аралаштирилиб устига 20-30 мл 0.02 М сульфат
кислотаси эритмаси солиниб икки соатга қўйилади, сўнгра центрифуга қилиниб,
сувли қатлам умумий  ажратмага қўшилади.



6

Олинган ажратмани оқсил ва ёт моддалардан тозалаш мақсадида аммоний
сульфат  тузи билан секин аста тўйинтирилади. Бир-икки соатдан сўнг ҳосил
бўлган чўкма центрифугалаб ажратилади. Сўнгра сувли қатламни рН- муҳитини
текширилиб, уни 10 % ли сульфат кислота эритмаси билан рН=2,0-2,5 га
келтирилади ва  икки маротаба 40 мл дан этил эфири билан экстракцияланади ва
кислотали шароитда экстракция бўладиган заҳарли моддаларга текшириш
ўтказилади.

Сувли қатлам натрий гидроксидининг 20% эритмаси билан рН=8,0-9,0 га
келтирилади (NaOH олиш сабабини изоҳланг). Сўнгра уни таркибидан ишқорий
шароитда экстракция бўладиган заҳарли моддаларни хлороформ билан (уч
маротаба ) экстракция қилинади. Бунда хлороформ ҳажми сувли қатлам ҳажмини
1/3 қисмини ташкил қилмоғи лозим. Хлороформли ажратмалар бирлаштирилиб,
сув ҳаммомига 10-15 мл қолгунча порлатилади, қолган хлороформ уй ҳароратида
порлатилади. Қуруқ қолдиқ 10 мл 0,1 М хлорид  кислотаси эритмасида эритилиб,
ундан асос хоссага эга бўлган заҳарли моддага текшириш олиб борилади.

Ҳар иккала усулда ҳам охирги сувли қолдиқдан пахикарпин учун йод ионига
текширув ўтказилади. Бунинг учун 5 мл сувли қисмга кислотали муҳитгача
сульфат  кислотаси эритмаси қўшилгач, 1-2 томчи натрий нитрит эритмаси ҳамда
1 мл хлороформ қўшиб чайқатилади. Хлороформ қатлами қизил  бинафша рангга
ўтиши мумкин. Сабабини тушинтиринг ва реакция  кимёвий тенгламасини ёзиб
шарҳланг.

Мустақил тайёрланиш учун учун саволлар

1. Биологик объектдан кислотали, нейтрал ва кучсиз асосли  хоссага эга
бўлган органик моддаларни ажратишда қўлланадиган усуллар.

2. Сувли эритмаларни органик эритувчилар билан ишлашда рН-шароитнинг
қандай   аҳамияти бор?

3. Кислотали муҳитда хлороформ қатламига қандай моддалар  ўтади? Нима
учун?

4. Ишқорий муҳитда хлороформ қатламига ўтадиган моддалар.
5. Хлороформли ажралмаларни ёт моддалардан тозалаш усулларини айтиб,

тушунтиринг.
6. Моддаларни сульфат кислотаси билан нордонлаштирилган сувда ажратиб

олишда, ёт моддалардан қайси босқичларда тозаланади?
7.Сувли эритмаларни органик эритувчилар билан ишлашда нима учун

рН=2,5-3,0 ва 8,0-9,0 шароитлари яратилади? Мисоллар келтиринг.
8.Нордонлаштирилган сув усулини нордонлаштирилган спирт усулидан

афзалликларини  кўрсатинг.
9.Васильева,  Крамаренко ва Стас-Отто усулларининг принципиал фарқлари.

2 – лаборатория машғулоти

Машғулот мавзуси: Ашёвий далил таркибидан қутбли эритувчилар
ёрдамида кислотали муҳитда органик эритувчи (хлороформ) ёрдамида
экстракцияланувчи моддаларни сифат реакцияларини ўрганиш:

А) барбитал, барбамил, фенобарбитал, этаминал-натрий,
Б) бутобарбитал, бензонал, гексенал, салицил кислотаси.
Машғулот мақсади: Ашёвий далиллар таркибидан ажратиб олинадиган

заҳарли гангитувчи ва кучли таъсир этувчи моддаларнинг физик ва кимёвий
хусусиятларига асосланиб кислотали, нейтрал ва кучсиз асос ҳоссасига эга бўлган
моддаларни чинлигини таҳлил қилишда қўлланиладиган  физик кимёвий
усулларни ўрганиш ҳамда кислотали ажралмани тозалаш.

Лаборатория машғулотини бажариш даврида талабалар:
1.Кислотали, нейтрал ва кучсиз асос хоссага эга бўлган моддаларни айрим

вакилларини хромоген ва микрокристаллоскопик реакциялар ёрдамида таҳлил
қилишни.

2.Кислотали, нейтрал ва кучсиз асос хоссага эга бўлган моддаларни ёт
моддалардан тозалашда қайта экстракциялаш ва юпқа қатлам хроматографияси
усулини қўллай билишни.

3.Амалий машғулот  натижаларини тўғри баҳолаш ҳамда ўз амалий иш
дафтарида умумлаштиришни ўрганишлари зарур.

МАШҒУЛОТНИ СХЕМАТИК   ТАРТИБИ

Моддаларнинг кимё-токсикологик нуљтаи назаридан
чинлигини аниљлаш

Ашёвий далил таркибидан “органик заќар”ларни
ажратиб олиш

Кимёвий усуллар Физик - кимёвий усуллар

Микрокристаллос
копик реакциялар

Ранг ќосил љилувчи
реакциялар

ЮҚХ ва ГСХ .Электронспектрал
таҳлили

Кислотали, нейтрал ва кучсиз асос хоссага эга бњлган моддаларнинг токсикологик-кимё
талаблари aсосида таќлил љилиш чизмаси.



8

Юқоридаги қўйилган мақсадларни тўлиқ ўзлаштириш учун талабалар
маълум амалий ишларни бажара олишлари ва илгариги ўтилган аналитик,
органик, физик ва коллоид ҳамда фармацевтик кимё фанларида керакли
мавзуларни такрорламоқлари лозим:

1. Кислотали, нейтрал ва кучсиз асос ҳоссага эга доривор, гиёҳванд ва
заҳарли моддаларнинг токсикологик аҳамияти.

2. Кислотали, нейтрал ва кучсиз асос моддаларни биологик объектдан
ажратиб олишнинг назарий асослари.

3. Микрокристаллоскопик реакциялар ёрдамида моддаларнинг шу
модда учун суд-кимёвий ва наркологик аҳамиятини изоҳлаш.

2-лаборатория машғулоти  учун услубий кўрсатма

Кислотали, нейтрал ва кучсиз асос хоссага эга бўлган моддаларнинг ранг ҳосил
қилувчи, микрокристаллоскопик реакциялар ва ЮҚҲ ёрдамида чинлигини
аниқлаш.

Барбитур кислота ҳосилаларини чинлигини аниқлаш
реакциялари.

1.  Кобальт аммиакати билан олиб бориладиган реакция.
Кислотали шароитда олинган хлороформли ажралмадан 3-4 томчиси буюм

ойначасида қуритилиб, қолдиқ 3-4 томчи метил (этил) спиртида эритилади ва уни
кобальт тузини сақловчи фильтр қоғозига  шимдирилади. Қоғоздаги ҳўл доғни
аммиак сақловчи  идиш оғзида ушлаб турилади. Барбитуратлар бор бўлган ҳолда
фильтр қоғоз бинафша рангга бўялади. Реакция кимёвий тенгламасини ёзинг.

2.  Барбитуратларни кислотали шаклда чўктириб аниқлаш.
Буюм ойначасидаги хлороформли эритма учирилгандан сўнг, қолган

қолдиққа бир томчи концентрик сульфат кислота томизилади. Томчи шиша
таёқча билан кристалл қолдиқ эригунча (тўлиқ) аралаштирилади, сўнг ёнига бир
томчи тозаланган сув томизилади, ҳар икки томчини шиша таёқча ёрдамида
секин-аста бириктирилади. Барбитуратлар бўлган тақдирда аралашмада оқ лойқа
ҳосил бўлади ва 20-30 дақиқа ўтгач микроскоп остида текширилса, айрим
барбитуратларга хос характерли шаклга эга бўлган рангсиз микрокристаллар
кўринади. Ҳар бир барбитурат учун кристаллар шаклини иш дафтарингизга чизиб
олиб жадвалга ёзинг.

3. Хлор-рух-йод реактиви билан олиб бориладиган реакция.
Буюм ойначасидаги қолдиққа 1-2 томчи хлор-рух-йод реактивидан

томизилиб микроскоп остида қаралса, барбитуратлар ўзига хос шаклдаги
микрокристаллар ҳосил қилади. Қайси барбитурат қандай шаклда кристаллар
ҳосил қилади? Жавдалга ёзинг. Кристалл шаклларини иш дафтарингизга чизинг.

4. Мис-пиридин реактиви билан олиб бориладиган реакция.
Буюм ойначасидаги қолдиққа бир томчи аммиак эритмасидан томизилиб

хона ҳароратида қуритилгач, 1-2 томчи мис-пиридин реактиви қўшилади ва ҳўл

камерада 15-20 дақиқа сақланади. Микроскопда текширилганда айрим
барбитуратлар характерли микрокристаллар ҳосил қилади. Кристаллар шаклини
иш дафтарингизга чизинг ва  жадвалга ёзинг.

5. Темир-йод комплекси билан олиб бориладиган реакция
Буюм ойначасидаги қолдиққа 1-2 томчи темир-йод реактиви томизилиб, 5-10

дақиқа ҳўл камерада сақлангач, микроскоп остида текширилади. Айрим
барбитуратлар учун характерли микрокристаллар ҳосил бўлади. Кристаллар
шаклини иш дафтарингизга чизинг ва  жавдалга ёзинг.

6.  Мис-йод комплекси билан олиб бориладиган реакция
Буюм ойначасидаги қолдиққа 1-2 томчи мис-йод реактивидан томизилиб, 10

дақиқа ҳўл камерада сақлангач, микроскоп остида текширилади. Айрим
барбитуратлар характерли микрокристаллар ҳосил қилади. Кристаллар шаклини
дафтарингизга чизинг ва жадвалга ёзинг.

Жадвал: Барбитур кислотаси ҳосилаларини рангли ва микрокристаллоскопик
реакциялари натижалари

Барбитурат
номи

Реакция  натижалари

Кобальт
аммиакати
реактиви

Хлор-рух-
йод

реактиви

Темир-йод
реактиви

Мис-йод
реактиви

Мис-
пиридин
реактиви

Барбитал
Фенобарбитал
Этаминал Na
Барбамил

Мустақил тайёрланиш учун саволлар

1. Қутбли эритувчилар ёрдамида биологик объектдан кислотали муҳитда
қайси гуруҳ моддалари ажратилиши мумкин?

2. Барбитур кислотаси ҳосилалари қандай токсикологик ва наркологик
аҳамиятга эга?

3. Барбитур кислотаси ҳосилаларини биологик объектдан ажратиб олишда
қандай хусусий усулларни қўлланади?

4. Барбитур кислотаси ҳосилаларини аниқлашда қўлланиладиган қандай
умумий реакциялар мавжуд?

5. Барбитур кислотаси ҳосилаларини аниқлашда кобальт тузи ва аммиак
иштирокида реакция кимёвий тенгламасини ёзинг

6. Фенобарбитал ва барбиталлар структур формулалари қандай?
7. Этаминал натрий ва барбамиллар структур формулалари қандай?
8. Бензонал ва гексеналлар структур  формулалари қандай?
9. Барбитуратларни концентрик сульфат кислотаси иштирокида умумий ва

хусусий реакцияларини изоҳланг

10. Барбитуратларни аниқлашда қўлланадиган микрокристаллоскопик
реакциялари ва микрокристаллоскопик таҳлилни изоҳланг

11. Барбитуратларни аниқлашда сублимацияланиш реакциялари қандай
бажарилади?

3-лаборатория машғулоти

Машғулот мавзуси : А) Барбитуратларни суюқ ашёлардан ажратиб олиш
ҳамда ажралмани ЮҚХ ва спектрал усулларда таҳлил қилиш.
Б) Суюқлик-суюқлик экстракцияси. Экстракция даражаси ва экстракция
константаси. УБ- спектрал ва ЮҚХ таҳлил асослари.

Машғулот мақсади. Талабаларни барбитур кислотаси ҳосилаларини
заҳарланган бемор пешобидан ажратиб олиш, суюқлик-суюқлик экстракцияси
ҳамда экстракт таркибидан барбитуратларни ЮҚХ (физик) ва УБ-спектрал
(физик-кимёвий)таҳлил қилиш усулининг аҳамияти билан таништириш.
Машғулотни белгиланган мақсадда амалга ошириш учун талабалар томонидан
бажарилиши зарур бўлган вазифалар:

1. Юпқа қатлам хроматографияси усулини қўллаш учун КСК    маркали
силикагел ва  гипс аралашмаси билан қопланган    пластинкасини тайёрлаш.
Тайёр “силуфол” пластинкаларидан ҳам фойдаланиш мумкин.

2. Хроматография учун ишлатиладиган эритма, хлороформ билан ацетон-
нинг 9:1 нисбатидаги аралашмасини тайёрлаш. Камера 10 дақиқа давомида шу
аралашма пори билан тўйинтирилади.

3.Текширилувчи моддалар эритмасини хроматографик пластинкаларга
ўтказиш қуйидагича амалга оширилади: пластинканинг  пастки қисмидан 1,5 – 2
см юқорисига  1-нуқтага (расмга қаранг)  бир ёки икки томчи текширилувчи
объектдан олинган хлороформли эритма томизилади, иккинчи нуқтага эса
барбитал ва барбамилнинг хлороформли эритмаси ва учинчи нуқтага эса
фенобарбитал билан нембуталнинг хлороформли эритма аралашмасидан
(таққословчи сифатида) 1-2 томчидан капилляр найчалар ёрдамида томизилади.
Эритувчилар учирилгач пластинка, аввалдан қўзғалувчи фаза пори билан
тўйинтирилган камерага туширилади ва суюқлик 10 см га кўтарилгунча кутилади,
сўнгра пластинка камерадан олиниб уй ҳароратида қуритилади.

1           2              3

4. Текширувчи моддаларни аниқлаш мақсадида пластинка қуйидаги
реактивлар билан кетма-кет пуркалади: а) 0,1 % ли  дифенилкарбозиднинг (ДФК)
хлороформли эритмаси ва хлороформ порлатилгач, 5 % ли симоб сульфатнинг 2
% ли  сулфат кислотасидаги эритмаси. Бинафша рангли доғ ва уларнинг Rf-
қиймати бўйича барбитуратлардан қайси бири борлиги аниқланади ва жадвалга
ёзилади.

Барбитуратларнинг ЮҚХ таҳлил  натижалари

Бирикмалар
номи

ДФК ва симоб сульфати эритмаси билан ҳосил
бўлган доғнинг Rf-қиймати

Тоза модда учун Ажратиб олинган модда

Барбитал
Фенобарбитал
Барбамил
Этаминал Na

5. Барбитуратларни УБ- нурларини ютиш спектрлари бўйича аниқлаш.
Биологик объектлардан кислотали шароитда  ажратилган хлороформ

учирилиб, қолган қолдиқ 5 мл сувда эритилиб, сўнгра фильтрланади. Олинган
фильтрат  спектрофотометрни қатлам қалдинлиги 10 мм бўлган кюветасига
солиниб, устига  бир томчи 2 М аммиак эритмаси солиниб (рН=10) уни УБ-
нурида  нур ютиш спектри 220-300 нм оралиғида  ўлчанади.

Бунда эритмада барбамил, барбитал, фенобарбитал, этаминал-натрий
бўлганда ва бошқа барбитуратлар max= 240 нм максимум нур ютиш кузатилади.
Шу эритмага 1-2 томчи 2М сульфат кислота эритмаси қўшилса, (рН=2) нур ютиш
максимуми йўқолади. Сўнгра яна шу эритмага 1-2 томчи 4 М натрий ишқори
эритмаси (рН=13) қўшилса, юқорида кўрсатилган барбитуратларни нур ютиш
кўрсаткичи max= 255 нм да намоён бўлади.

Барбитуратларнинг рН=2,  рН=10,  рН=13 муҳитларида формула тузилишида
қандай ўзгариш содир бўлади, буни спектрал таҳлил учун қандай таъсири бор?.
Формулаларини ёзиб изоҳланг.

Қон ва пешобдаги барбитуратларнинг миқдорини аниқлаш, объектдан
ажратиб олинган моддалар муҳитини икки хил рН=13,0 ва рН=10,0  шароитда
эритманинг оптик кўрсаткичларини = 260 нм тўлқин узунликларида  ўлчашга ва
уларнинг фарқини ҳисоблашга асосланган дифференциал спектрофотометрия
усули тавсия этилади. Экстракция қилишда вақтида кислотали шароитда
хлороформ қаватига ўтадиган барбитуратлар билан бир қаторда ўтиши мумкин
бўлган ёт моддаларнинг манфий таъсири даражасини камайтириб, айни
спектрофотометрия усули анча аниқ натижалар олишга ёрдам қилади.
Барбитуратлар миқдорини аниқлашда, қуйидаги формула асосида ҳисобланган
ҳар бир модда учун нур ютишнинг солиштирма коэффициентидан
фойдаланилади:

D
Е1%

1cm= -------
C*l

D=DpH=13-DpH=10 ўлчамдаги олинган оптик ютиш кўрсаткичлари фарқи.
С- барбитуратлар концентрацияси, % ҳисобида
l -суюқлик  солинган кюветадаги суюқликнинг қалинлиги, см ҳисобида
Е1%

1cm – ўртача солиштирма  нур ютиш коэффициенти.
Ўртача солиштирма нур ютилиш коэффициентини аниқлаш учун 1000 мл

ўлчов идишга 100 мл рН шароити 7,4 га тенг фосфат буфери солинади ва унда
барбитуратнинг аниқ (0,05 г) миқдори эритилади ва ҳажм сув ёрдамида ўлчов
белгисигача етказилгач  яхшилаб аралаштирилади.

50 мл ҳажмли ўлчов идишларига тайёрланган барбитурат эритмасидан 4, 6,
8, 10, 15, 20 мл олиб ўлчов белгисигача рН шароити 10 га тенг бўлган борат
буфери билан етказилади. Эритмаларнинг оптик кўрсаткичларини ўлчаш учун
нур ютувчи қатлам қалинлиги 10мм бўлган кварц кюветалари ишлатилади ва
ўлчаш 260 нм тўлқин узунлигида бажарилади. Сўнгра шу эритманинг оптик
кўрсаткичи рН=13 да ўлчанади  (Бунинг учун кюветага 1-2 томчи тўйинган ўювчи
натрий эритмасини қўшиб аралаштирилади).

Олинган маълумотлар, юқоридаги формула асосида барбитуратларнинг
ўртача  солиштирма нур ютилиши кўрсаткичини  аниқлашда фойдаланилади.

Турли  барбитуратлар учун бу кўрсатгич ўзгача ва ҳар бир асбоб учун айрим
ўлчаб белгилаш тавсия этилади:

Барбитал -260
Барбамил -195
Бутобарбитал -206
Фенобарбитал -210
Этаминал натрий -195

Барбитур кислота ҳосилаларини пешобдан ЮҚХ  усулда аниқлаш

50 мл ҳажмли колбага 2 мл пешоб олиниб, рН шароити 2 га келгунча 2М
хлорид кислотаси эритмаси билан нордонлаштирилади  (универсал индикаторлар
ёрдамида аниқланди). Аралашма 2 қайта 5 млдан хлороформ билан, ҳар гал 1
дақиқадан чайқатиб ажратиб олинади, сўнгра юпқа қатлам хромотографияси
усули билан барбитуратларни аниқланади. Бунинг учун силикагель билан
қопланган ойна ёки “Силуфол” пластинкаларининг старт чизиғига нуқта шаклида
бир томчи хлороформли эритмадан, ундан 2 см  оралиқда нуқта ҳолида бир томчи
барбитуратларнинг аниқловчи эритмалардан (0,01% этил спиртидаги барбитурат
эритмаси) томизилади. Пластинка хлороформ н.бутанол-25%- ли аммиак
(70:40:5) эритувчилар системасини сақлаган идишга туширилади ва суюқлик 10
см га кўтарилгунча сақланади. Пластинка камерадан олиниб очиқ ҳавода
қуритилгач, доғларни ҳосил қилиш учун дифенилкарбозиднинг 0,02%- ли

хлороформли ва симоб сульфатнинг 5% эритмаси билан пуркалади.
Барбитуратлар бўлган тақдирда хромотаграфик пластинкада  бинафша рангдаги
доғлар ҳосил бўлади. Барбитурат аниқланган тақдирда бирлаштирилган
хлороформли ажралмага 4-5 г сувсиз натрий сульфат  тузи қўшилади ҳамда 10 мл
рН шароити 7,4 бўлган фосфат   буфери эритмаси билан ювилади. Хлороформли
қатлам ажратгич воронкаси ёрдамида ажратилиб, барбитуратларни 10 мл рН=10
бўлган борат буфери билан қайта экстракцияланади. Эмульсия ҳосил бўлса 5
дақиқа давомида центрифугланади ва сувли қатлам барбитуратларни аниқлаш
учун ажратиб олинади. Бунинг учун эритма =260 нм тўлқин узунлигида
спектрофотометрда ўлчанади (кювета 10 мм). Солиштирилувчи эритма сифатида
борат буфери олинади (Д2). Сўнг рН=13 бўлгунча 1-2  томчи ўювчи натрий
эритмаси қўшиб, яхшилаб аралаштирилгач =260 нм тўлқин узунликда оптик
кўрсатгич аниқланади. (Д I). Модда миқдори қуйидаги тенглама ёрдамида
аниқланади.

Д * 1000
Смг= --------------

Е1% * 100

С-100 мл пешоб таркибидаги барбитуратнинг мг миқдори
Д- текширилувчи эритма нур ютилиши фарқи/ ДIрН=13 –Д2 рН =10/
ЕI%

I cm - барбитуратларнинг ўртача солиштирма нур ютиш кўрсаткичи

Мустақил тайёрланиш учун саволлар

1. Барбитуратларнинг умумий токсикологик ва наркологик аҳамиятини
қандай изоҳлайсиз?

2. Қайси барбитур кислотаси ҳосилалари  тиббиётда қўлланилади?
3. Барбитур кислотаси ҳосилаларини суюқ ашёлардан қандай ажратиб олиш

мумкин?
4. Барбитур кислотаси ҳосилаларини юпқа қатламли хроматографик усулда

қандай аниқланади?
5. Барбитур кислотаси ҳосилаларини  тозаланган ажралмалардан УБ

спектрал таҳлили уларнинг қайси хоссасига боғлиқ?
6. Барбитуратларни УБ  спектрофотометрик таҳлили қандай бажарилади?
7. Барбитуратларни  ўртача солиштирма нур ютиш қўрсаткичини қандай

аниқланади?

4-Лаборотория машғулоти

Машғулот мавзуси: Кислотали ажралмадан ксантин ва индол ҳосилалари-
га оид алкалоидлар таҳлили:

А)Кофеин, теобромин, теофеллин ва стрихнин. Уларнинг токсикологик ва
наркологик аҳамияти,  таҳлил усуллари.

Б)Бруцин ва секуренин алкалоидларини таҳлили
Машғулот мақсади: Кислотали муҳитда органик эритувчи қатламига

ўтувчи кучсиз асос ҳоссали ксантин ва индол ҳосилаларини сақловчи
алкалоидларини токсикологик ва наркологик аҳамияти ҳамда таҳлил усуллари
билан талабаларни таништириш.

Лаборотория машғулотини бажариш даврида талабалар ксантин ва индол
ҳосиласига оид алкалоидларни тоза эритмаларида ҳамда номаълум таркибдаги
эритмада сифат реакцияларини аниқлаш шароитини  ўзлаштирадилар ва олинган
натижаларни иш дафтарига ёзиб, ўқитувчидан тасдиқлатадилар.

4 - Лаборотория машғулот учун услубий кўрсатма

Ксантин ва индол ҳосиласига оид алкалоидларни таҳлил қилишда чўкма ва
ранг ҳосил қилувчи умумий ва хусусий аҳамиятли реакциялардан фойдаланилади.

Кофеинни аниқлаш реакцияси:
1. Алкалоидларни чўктирувчи реактивлар билан чўкма ҳосил қилиш
2. Мурексид моддасини ҳосил қилиш реакцияси 1 мл хлороформли эритма сув

ҳаммомида чинни товоқчада қуригунча порлатилгач, қолган қолдиқга 1 мл
пергидрол (ёки бошқа оксидловчи) қўшиб қуригунга қадар порлатилади. Қолдиқ
устига 1 томчи аммиак эритмаси томизилганда, кофеин бўлган холда тўқ қизил
бинафша ранг ҳосил бўлади. Реакция  кимёвий тенгламасини ёзинг

3. Симоб бромид билан реакцияси. Буюм ойначасида олинган 1-2 томчи
хлороформли эритма порлатилади, қолдиқ устига 1 томчи 0,1 М хлорид
кислотаси ва 1 томчи 5 % ли симоб бромид эритмаси томизилиб, маълум вақтдан
сўнг микроскоп остида кўрилса, кофеин бўлган тақдирда игнасимон рангсиз
микрокристаллар ҳосил бўлади. Кристаллар шаклини дафтарингизга ёзинг.

4. Кофеинни  УБ – нурларини ютиш спектрлари бўйича аниқлаш. Кофеинни
этил спиртидаги эритмаси УБ – нурларида  нур ютиш максимуми 273 нм ни, 0,1М
хлорид кислотасида эритмаси max =272 нм ташкил этади.

5. Кофеин сақловчи ажралмага 1-2 томчи Несслер реактиви қўшиб сув
ҳаммомида иситилса қизил-қўнғир ранг ҳосил қилади. Бу реакцияни яна қайси
модда беради, қандай фарқланади?

6. Юпқа қатлам хроматографик таҳлил.  Система: эфир-ацетон-25%
NH4OH (40:20:1). Хромотограммани қуритиб  0,1 М йод эритмаси сўнг  960 этил
спирти ва 25% НС1 1:1 аралашмаси пуркалса,  кўкимтир –пушти рангли доғлар
ҳосил бўлади.

Стрихнинни аниқлаш реакцияси

1. Стрихнин алкалоидларни чўктирувчи Драгендорф, Майер, Шейблер,
Зонненштейн, пикрин кислотаси, танин каби рективлар билан чўкма ҳосил
қилади.

2. Сульфат  кислотаси  ва  бихромат  калий билан  реакцияси
Чинни товоқчага 3-4 томчи текширувчи хлороформли эритма томизилиб,

хлороформ порлатилгач қолдиққа 1-2  томчи концентрланган сульфат  кислотаси
қўшиб эритилади ва устига 1-2 кичик бўлак бихромат калий кристаллари
туширилади ва кристаллар аста–секин шиша таёқча билан қўзғатилади. Бунда
бинафша рангли тез учиб кетувчи из сезилади.

3.Манделин   реактиви   билан   олиб   бориладиган   реакция  .
Чинни идишда учирилган хлороформли эритма қолдиғига  1-2 томчи

Манделин реактиви томизилади. Бунда стрихнин бўлса зангори бинафша ранг
ҳосил бўлади.

4. Стрихнинни   УБ - нурларини   ютиш  спектрлари   бўйича   аниқлаш .
Стрихнинни этил спиртидаги ва 0,1 М сульфат кислотадаги эритмалари  УБ-

нурларида нур ютиш максимуми 255 нм да  намоён бўлади.

Теоброминни аниқлаш реакциялари

1. Алкалоидларни умумий чўктирувчи реактивлар билан чўкма ҳосил
қилади.

2. Мурексид ҳосил қилиш реакциясини беради.
3. Несслер реактиви билан оч-қўнғир ранг ҳосил қилади.
4. Драгендорф реактиви билан реакцияси.
Буюм ойначасидаги қуруқ қолдиққа 1томчи 10% ли НCl ва 1 томчи
Драгендорф реактиви томизиб, 10-15 дақиқа ҳўл камерада сақланади ва
микроскопда текширилса, тўқ-қизғиш рангли нинасимон кристаллар ҳамда
уларнинг тўплами аниқланади.
5. Юпқа қатламли хроматографик таҳлил (кофеинга қаранг), Rt =0,47
6. УФ спектрлари - 0,1 М  ишқордаги эритмаси max =273 нм

Теофиллинни аниқлаш реакциялари

1. Теофиллинни теоброминдан фарқлаш учун диазотирланган сульфанил
кислотаси    билан реакциясидан фойдаланилади, чунки теобромин ва
кофеин бу реакцияни бермайди.

2.   ЮҚХ (кофеинга қаранг),  Rt =0,22
3. УФ спектри 0,1 М НСl даги эритмаси max =270 нм қолган реакциялари

кофеин билан бир хил.

Мустақил тайёрланиш учун саволлар

1. Ксантин (пурин) ҳосиласини сақловчи  алкалоидларни формуласини ёзиб
кўрсатинг.

2. Кофеин, унинг токсикологик ва наркологик аҳамиятини тушунтиринг.
3. Нима сабабдан ксантин ҳосилалари кўпроқ кислотали муҳитдан органик

эритувчи қатламига ўтади?
4. Ксантин ҳосиласи алкалоидларини умумий чўктирувчи реактивлар билан

аниқлаш реакциялари қандай суд-кимёвий аҳамиятга эга?
5. Мурексид ҳосил қилиш реакциясини суд кимёвий аҳамиятини изоҳланг
6. Кофеин, теобромин ва теофеллинни бир-биридан қандай фарқлаш ва

ажратиш мумкин?
7. Индол ҳосиласини сақловчи алкалоидларни формуласини ёзиб кўрсатинг
8. Стрихнинни токсикологик аҳамияти ва фармакологик таъсирини

изоҳланг
9. Стрихнинни умумий чўкма ҳосил қилувчи реактивлар ва Н2SO4 билан

К2Сr207 иштирокидаги реакцияларини характерланг.
10. Стрихнини қандай микрокристаллик реакциялари мавжуд?
11. Стрихнинни бруциндан қандай фарқлаш ва бир-биридан ажратиш

мумкин.
12. Бруцин тиббиётда қўлланиладими? Унинг токсикологик аҳамиятини

айтинг.
13. Ксантин ва индол алкалоидларини миқдорини қандай аниқлаш мумкин?

5 – лаборатория  машғулоти

Машғулот мавзуси: Кислотали ажралмадан пиразол ҳосилалари ҳамда
нейтрал моддалар таҳлили.

А) фенацетин, антипирин, амидопирин: уларнинг токсикологик ва
наркологик аҳамияти, таҳлил усуллари.

Б) Анальгин.
Машғулот мақсади: кислотали муҳитда органик муҳит қатламига эриб

ўтадиган моддалардан фенацетин ва пиразолон ҳосилаларини токсикологик
ҳамда наркологик аҳамияти, уларнинг таҳлил усуллари билан талабалар
таништирилади.

Лаборатория  машғулоти бажариш даврида талабалар фенацетин, антипирин,
амидопирин ва анальгин моддаларини тоза эритмалардан ҳамда ноъмалум
таркибдан сифат реакциялари билан аниқлаш шароитини ўзлаштирадилар ва иш
дафтарига белгилаб ўқитувчига тасдиқлатадилар.

Фенацетинни аниқлаш реакциялари.

1.Азобўёқ  ҳосил қилиш   реакцияси . Фенацетин моддаси гидролизланганда
бирламчи ароматик амин сақловчи модда пайдо бўлгани учун азобўёқ ҳосил
бўлади. Бунинг учун текширилувчи эритмадан 1-2 томчиси пробиркада
порлатилади ва қолдиқ устида 1 мл концентрланган хлорид кислотаси қўшиб,
пробиркадаги суюқлик ҳажми ярмига камайгунча қиздирилади. Аралашма
совитилгач устига 1 % ли натрий нитрит эритмасидан қўшилиб, аралашмага аста-
секин -нафтолнинг ишқорий эритмаси солинади. Эритманинг қизил рангга
бўялиши фенацитиндан азобўёқ ҳосил бўлганини билдиради. Реакция кимёвий
тенгламасини ёзинг.

2.Хром  ангидриди  билан реакцияси .5-6 томчи хлороформли эритма
қуритилгач, қолган қолдиққа 1 мл концентрланган хлорид кислотаси қўшиб 5
дақиқа қайнатилади, аралашма совигач 2 % ли хром ангидриди  эритмасидан
қўшилади. Гидролизланиш маҳсулоти парааминофенол оксидланишидан тўқ
қизил ранг ҳосил бўлади. Реакция кимёвий тенгламасини ёзинг.

3.Нитрофенацетин  моддасини ҳосил қилиш  реакцияси. Идишдаги
хлороформли эритма порлатилгач қолган қолдиққа 20 % ли нитрат кислотаси
қўшиб қиздирилса, фенацетин нитроланиши туфайли сариқ-қўнғир ранг ҳосил
бўлади. Реакция кимёвий тенгламасини ёзинг.

4.Фенацетинни  УБ – нурларини ютиш  спектрлари  бўйича  аниқлаш .
Фенацетинни этил  спиртидаги эритмаси УБ-нурларида нур ютиш максимуми 250
нм тўлқин узунлигида намоён бўлади.

5. Фенацетин мис йод комплекси билан ўзига хос микрокристаллар ҳосил
қилади.

6.ЮҚХ таҳлили.

Антипирин ва амидопиринни кислотали ажралмадан
ҳамда суюқ ашё (пешоб) дан аниқлаш

1. 1 мл текширилувчи эритмага бир неча томчи 10 % ли сульфат
кислотасидан ва 2-3 томчи натрий нитритнинг тўйинган эритмасидан қўшилади.
Антипирин бўлган тақдирда кўк-яшил ранг, текширилувчи суюқликда
амидопирин бўлган тақдирда бинафша ранг ҳосил бўлади.

Ашё таркибида амидопирин ва антипирин биргаликда бўлганда аввало
амидопиринга хос бинафша ранг ҳосил бўлиб, бу ранг натрий нитритнинг
ортиқча миқдорида ўчиб, ўрнига кўк яшил (нитрозантипирин) ранг ҳосил қилади.
Антипириннинг кўк-яшил ранг ҳосил бўлган реакцияси маҳсулига  -
нафтиламин эритмасидан қўшилса, нитрозантипирин қизил рангли пиразолон
бўёғига ўтади.

2. 1 мл текширилувчи эритмага 0,5 мл 5 % ли темир (Ш) – хлорид
эритмасини қўшилса, антипирин бўлган тақдирда қизил ранг (феррипирин),
амидопирин бўлганда бинафша ранг ҳосил бўлади. Ҳосил бўлган ранг
реактивнинг ортиқча миқдори таъсиридан йўқолиб кетади.

3. Текширилувчи эритмадан 1 мл олиб, унга 3-5 томчи 1 % ли кумуш
нитратнинг ритмасидан томизилиб, пробирка сув ҳаммомида 3-5 дақиқа
қиздирилса, бинафша ранг ҳосил бўлиши,  амидопирин моддаси борлигини
билдиради.

4. КСК ли хроматографик  пластинкага амидопирин эритмасидан
ўтказилиб, ацетон-хлороформ (1:9) сақлаган камерада хроматографияланиб,
сўнгра пластинка Мунье бўйича тайёрланган Драгендорф реактиви ёки FeCI3
пуркалса, ўзига хос рангли, Rf =0,15-0,17 қиймат оралиғида доғ ҳосил бўлади.

Мустақил тайёрланиш учун саволлар

1. Фенацетин моддаси нима учун кислотали муҳитда органик эритувчи
қатламига эриб ўтади?

2. Фенацетиннинг токсикологик аҳамиятини қандай изоҳлайсиз?
3. Фенацетинни азобўёқ ҳосил қилиш реакцияси химизмини ёзинг
4. Фенацетинни хром ангидриди ва нитрозафенацетин ҳосил қилиш

реакциялари тенгламасини ёзинг.
5. Фенацетинни ЮҚХ усулда аниқлаш мумкинми?
6. Пиразол ҳосиласига қайси моддалар киради ва уларнинг токсикологик

ҳамда наркологик аҳамиятини қандай изоҳлайсиз?
7. Темир(III) хлорид реактиви билан антипирин, амидопирин ва анальгин

қандай реакция маҳсулоти ҳосил қилади, уларни фарқлаш мумкинми?
8. Нитрит кислотаси билан пиразол ҳосиласи моддалари қандай реакция

маҳсулоти ҳосил қилади, уларни фарқлаш мумкинми?
9. Пиразол ҳосилаларини ЮҚХ усулда аниқлашда қайси реактивларни

қўллаш мумкин?
10.Пиразол ҳосилаларини аниқлашда қўлланаладиган яна қандай

реакцияларни биласиз?
11.Амидопирин дори воситасини муддатидан ортиқ сақланса қандай

структур ўзгаришга учраши мумкин? Формуласи билан тушинтиринг

Навбатдаги лаборатория машғулоти учун топшириқлар.

Биологик объектдан қутбли эритувчилар ёрдамида ишқорий муҳитдан
органик эритувчи қатламига ўтадиган моддалар таҳлили.

Пиридин пиперидин ҳосиласи алкалоидлари, никотин, анабазин,
пахикарпин, кониин, ареколин, уларнинг токсикологик ва наркологик аҳамияти,
ажратиб олиш ҳамда таҳлил усуллари.


